
ᐊᐱᕐᓱᑕᐅᕙᑦᑐᑦ ᐊᑑᑎᓃᑦ ᐅᕝᕙᓘᓐᓃᑦ ᐊᑑᑎᖕᖏᓃᑦ ᑌᒪᖕᖓᓂᒃ ᐃᓕᓴᐱ ᐁᓴᒃ-ᒧᑦ. ᐃᖕᖏᒍᓯᓕᐅᕐᑎ, 
ᐃᖕᖏᑎ, ᓂᑦᔭᓗᑦᑖᓕᕆᔨ ᐊᒻᒪᓗ ᑕᕐᕋᓕᔮᕋᑦᓴᓂᒃ ᓴᓇᔨ ᑎᒍᕐᑕᐅᒪᑦᓱᓂ ᐊᖏᓕᕙᓪᓕᐊᓯᒪᔪᖅ ᓴᓪᓗᓂ, 
ᓄᓇᕕᒻᒥ, ᐃᖕᖏᒍᓯᖏᑦ ᓯᓚᕐᔪᐊᒧᑦ ᐊᐅᓪᓚᑎᑦᓯᓚᐅᕋᑎᒃ. ᐃᑉᐱᕙᑦᓱᓂ ᓲᕐᓗ ᖃᓪᓗᓈᓄᑦ ᕿᒫᔪᕕᓂᐅᔮᕆᐊᒥᒃ 
ᐊᒻᒪᓗ ᑕᕐᕋᒥ ᐊᔪᕃᑦᑑᔮᕆᐊᒥᒃ, ᕿᓂᓯᓚᐅᕐᓯᒪᔪᖅ ᑭᓇᐅᓂᕐᒥᓂᒃ, ᓈᒻᒪᓂᕐᒥᒃ, ᐊᒻᒪᓗ ᓯᓕᔪᓂᒃ ᓴᓇᖕᖑᐊᓂᒃᑯᑦ 

ᓄᐃᕆᐊᖕᖓᓯᒪᕗᖅ ᒪᕐᕉᓕᖓᑦᓱᑎᒃ ᑌᒪ ᐊᑎᓕᒻᒥᒃ, ᐊᑎᖃᕐᑎᑕᐅᓯᒪᕗᖅ « ᐱᐅᔪᐊᐱᒃ ᑕᕐᕋᒥᐅᖅ  (the 
beauty of the North) » ᑕᑯᔭᐅᓯᓚᐅᔪᕗᖅ ᑭᓇᒃᑯᓕᒫᓄᑦ ᐃᓄᒃᑎᑑᕐᑐᖅ, ᖃᓪᓗᓈᕐᑎᑑᕐᑐᖅ 
ᐅᐃᒍᐃᑎᑐᓪᓗ. 

ᐃᖕᖏᒍᓯᖏᑦ ᑕᕐᕋᓕᔮᕋᑦᓴᓕᐊᖏᓪᓗ ᐊᔪᕃᑦᑐᓂᒃ ᐃᓗᓕᓖᑦ ᓲᕐᓗ ᐱᖃᓐᓈᕕᓂᕐᓂᒃ ᐃᔨᕈᓕᒃ, 
ᐊᖓᒃᑰᔪᑦᓴᐅᖏᓂᕋᕐᑕᓂᒃ, ᐊᖓᔪᕐᖄᕆᔭᓂᒃ ᑎᒍᐊᕐᑕᐅᓂᒃᑯᓗ, ᓯᕗᓂᐅᑉ ᐊᐳᕐᑕᐅᒍᑎᖓᓄᑦ 
ᓱᓕᕐᔫᔮᖕᖏᑐᓄᑦ ᓯᓐᓇᑑᒪᓄᑦ ᓯᓐᓇᑐᒪᔭᕋᓱᒍᓐᓃᑕᑦᑎᓄᑦ. ᑭᓯᐊᓂ ᐃᓕᓴᐱ ᓴᓇᒍᓐᓇᒥᔪᖅ ᐅᓪᓗᒥ 
ᐊᑑᑎᔭᐅᔪᓂᒃ ᑕᑯᓐᓇᓗᓂ ᐊᒻᒪᓗ ᐊᓯᑦᔨᒋᓗᓂ ᐅᖃᐅᓯᒃᑯᑦ, ᓯᕗᒧᑦ ᐊᐅᓚᓂᕐᒧᑦ, ᐊᓯᖏᓐᓄᑦ ᐊᒻᒪᓗᓂ 
ᐃᒻᒥᓂᒃ ᐊᓯᐅᔨᒍᓐᓀᓗᓂ, ᐊᐅᓚᕙᓪᓗᓂᓗ ᐃᓗᕐᕈᓯᑐᖃᑎᒍᑦ ᐅᓪᓗᒥᐅᓕᕐᑐᒧᓪᓗ. 

ᓯᕗᓂᕐᒥᒃ ᓴᓇᕗᖅ ᐅᐃᒻᒪᕋᓂ ᐅᑎᕐᑕᓱᓂ ᑌᑦᓱᒪᓂᒧᑦ ᐅᓪᓗᒥᒧᓪᓗ. ᓲᕐᓗ ᕿᒫᓯᒪᔪᑦᑎᑐᑦ ᐊᐅᓚᕙᑦᓱᓂ, 
ᖃᐅᑕᒫᑦ ᕿᓂᕐᓱᓂ ᐆᒻᒪᓭᒍᑎᓂᒃ. 

ᑕᑯᑦᓴᐅᓂᒃᑯᑦ ᐃᑉᐱᒍᓱᒻᒪᕆᑦᑎᓗᒋᑦ ᓯᓚᕐᔪᐊᒥ, ᐃᓕᓴᐱ ᓯᕗᒻᒧᑦ ᐊᐅᓚᕗᖅ ᓄᐃᑕᑦᓯᐊᓱᓂ, ᐊᔪᕃᑦᑑᓱᓂ 
ᖃᐅᔨᕈᒥᓇᕐᓱᓂᓗ, ᓂᐱᐊᐱᖓ ᓴᓇᑦᓱᓂ ᑕᑯᒥᓇᕐᑐᒥᒃ ᐊᒻᒪᓗ ᖃᐅᒪᔪᒥᒃ. 

ᑭᒡᒍᑐᕐᑎᐅᓕᕋᒥ ᐃᓄᐃᑦ ᐃᓗᕐᕈᓯᑦᓯᐊᖏᓐᓂᑦ ᐅᓪᓗᒥ ᐊᓯᑦᔨᕙᓪᓕᐊᑎᓗᒍ, ᐃᓕᑕᕆᔭᐅᑎᑦᓯᕙᑦᑐᖅ, 
ᐋᕐᕿᕆᐊᕙᑦᓱᓂ, ᐃᓕᑕᕆᔭᐅᑎᑦᓯᓱᓂ, ᐊᒻᒪᓗ ᑐᓴᐅᒪᔭᐅᑎᑦᓯᓱᓂ ᐆᒻᒪᑎᖅ ᐅᖃᐅᕐᑎᐅᒪᑦ ᖃᐅᔨᒪᓂᕐᓂᒃ. 

 


